
Y Pwyllgor Cymunedau a Diwylliant: Pwy ydym ni? 

Cynulliad Cenedlaethol Cymru yw'r corff sy'n cael ei ethol yn ddemocrataidd i 
gynrychioli buddiannau Cymru a'i phobl, i ddeddfu ar gyfer Cymru ac i ddwyn 
Llywodraeth Cymru1 i gyfrif.  

Grŵp o wleidyddion yw’r Pwyllgor Cymunedau a Diwylliant a sefydlwyd gan y 

Cynulliad Cenedlaethol i ofyn cwestiynau anodd i Lywodraeth Cymru am ei 
gwaith i wella diogelwch cymunedol, cynhwysiant cymunedol2, tai, yr iaith 
Gymraeg, chwaraeon a diwylliant.  

Weithiau, byddwn yn gwneud hyn drwy gynnal ymchwiliad i fater penodol. 
Mae hyn yn golygu siarad â nifer o wahanol bobl i’n helpu i ddysgu am fater, 
ac yna mynd â’u syniadau i Lywodraeth Cymru, er mwyn gofyn cwestiynau 
anodd iddi am y mater, ac awgrymu syniadau ynghylch sut y gallai wneud ei 
gwaith yn well.  

Mae ein hadroddiad ‘Cynhwysiant Ariannol ac effaith Addysg Ariannol’ yn 
disgrifio un o’r ymchwiliadau hyn.  

Sefydlwyd y Pwyllgor ar 26 Mehefin 2007, yn un o bwyllgorau craffu 
Cynulliad Cenedlaethol Cymru. Nid ydym yn rhan o Lywodraeth Cymru. 
Gallwch ganfod rhagor o wybodaeth am ein gwaith, a Chynulliad 
Cenedlaethol Cymru, yn www.cynulliadcymru.org. 

 

 

 

 

 

                                                           

1 Mae Llywodraeth Cymru yn endid ar wahân i Lywodraeth y DU. Mae gan Lywodraeth 
Cymru’r pŵer i lunio cyfreithiau ac i benderfynu beth a gaiff ei wneud yng Nghymru 
ynghylch rhai meysydd (er enghraifft, iechyd, addysg a’r amgylchedd). Mae 
Llywodraeth Cymru’n cynnwys y Prif Weinidog, Carwyn Jones, a Gweinidogion Cymru, 
ac mae wedi’i lleoli yng Nghymru. Fodd bynnag, Llywodraeth y DU (gan gynnwys Prif 
Weinidog y DU, David Cameron, a Gweinidogion y DU) sydd â’r pŵer o hyd i 
benderfynu beth a gaiff ei wneud yng Nghymru ynghylch meysydd eraill (er 
enghraifft, faint o arian a gaiff ei wario ar ‘Amddiffyn’). 

2 Mae ‘cynyhwysiant cymunedol’ yn ymwneud â sicrhau bod bobl yn cael eu derbyn 
yn llwyr gan bobl eraill yn eu cymunedau, a’u bod yn gallu cael mynediad i holl 
gyfleusterau’r gymuned (fel cynhyrchion ariannol, llyfrgelloedd, parciau, ac ati) a’u 
bod yn gallu cymryd rhan ym mhob agwedd ar fywyd y gymuned.  



�������	
��
�����


����������
�������	
�����
���
���	���
����

��
������

����
���������
���
��	�����
���
���	�

��������������� �
�������	
�����
���
���	���
���

������
���
������
���������
����
��������	�	����
����
����
�
�����

��������
����
� ����
���!��
���


�������

��������������
�
��
��	
�����
����
��	�����
���
���	���

�������"���� �
��
�����������������	
�
�
���
�������

������#������ �
�������

�������

���$��%������ �
��
�����������������	
�
�
���





Cynnwys 

Cyflwyniad .......................................................................................................................... 5 

Yr eirfa a ddefnyddir yn yr adroddiad hwn..................................................... 6 

Beth yw ‘cynhwysiant ariannol ac addysg ariannol’? ................................ 8 

Pam ein bod eisiau cynnal ymchwiliad i gynhwysiant ariannol ac 

addysg ariannol? ............................................................................................................. 8 

Sut y gwnaethom gasglu gwybodaeth am ‘gynhwysiant ariannol ac 

effaith Addysg Ariannol’ yng Nghymru? ........................................................... 9 

Beth y gwnaethom ei ganfod? .............................................................................. 10 

Cyfleoedd i gael addysg ariannol .................................................. 10 

Addysg ariannol yn y gymuned leol ............................................... 10 

Addysg ariannol mewn ysgolion .................................................... 13 

Ymgyrch yn y cyfryngau ................................................................ 14 

Cynhwysiant ariannol .................................................................... 14 

Teimlo‘n rhy chwithig, yn rhy falch neu‘n rhy bryderus i ofyn am 

help ............................................................................................. 15 

Gwneud y mwyaf o‘n harian .......................................................... 16 

Benthyca arian yn anghyfreithlon .................................................. 17 

Ein Hargymhellion ....................................................................................................... 18 

 

 

 



 



 5 

Cyflwyniad 

Diolch i chi am ddarllen y crynodeb hwn o adroddiad y Pwyllgor 

Cymunedau a Diwylliant, ‗Cynhwysiant Ariannol ac effaith Addysg 

Ariannol‘.  

Ni fyddem wedi gallu cyhoeddi‘r adroddiad hwn heb gymorth nifer o 

bobl sydd wedi ein helpu yn yr ymchwiliad hwn. Hoffem ddiolch yn 

fawr i‘r holl bobl hynny sydd wedi ein helpu gyda‘n gwaith.  

Gall gofidiau ariannol wneud bywydau pobl yn ddiflas. Yn ein 

hadroddiad, rydym yn gwneud 13 o argymhellion i geisio sicrhau bod 

mwy o bobl yng Nghymru‘n cael cyfle i ddysgu sut i reoli eu harian 

drwy ‗addysg ariannol‘. Bydd Llywodraeth Cymru‘n penderfynu a fydd 

yn derbyn yr argymhellion hyn erbyn mis Ionawr 2011.  

Mae ein hadroddiad, ac ymateb Llywodraeth Cymru iddo, ar gael ar ein 

gwefan: http://www.cynulliadcymru.org/bus-home/bus-

committees/bus-committees-scrutiny-committees/bus-committees-

third-ccc-home.htm.  

 

 

 

Sandy Mewies 

Cadeirydd y Pwyllgor Cymunedau a Diwylliant 

http://www.cynulliadcymru.org/bus-home/bus-committees/bus-committees-scrutiny-committees/bus-committees-third-ccc-home.htm
http://www.cynulliadcymru.org/bus-home/bus-committees/bus-committees-scrutiny-committees/bus-committees-third-ccc-home.htm
http://www.cynulliadcymru.org/bus-home/bus-committees/bus-committees-scrutiny-committees/bus-committees-third-ccc-home.htm

Yr eirfa a ddefnyddir yn yr adroddiad hwn 

Asiantaeth: Sefydliad cyhoeddus sy‘n cyflenwi gwasanaethau‘r 

Llywodraeth, yn unol â pholisïau‘r Llywodraeth, ond na chaiff ei reoli‘n 

uniongyrchol gan y Llywodraeth o ddydd i ddydd. Mae Canolfan Byd 

Gwaith yn asiantaeth, er enghraifft. Mae gan Lywodraeth y DU a 

Llywodraeth Cymru asiantaethau.  

Cyfrifon banc sylfaenol: Cyfrif banc y gellir talu cyflogau, pensiwn, 

budd-daliadau neu gredydau treth i mewn iddo. Gellir talu sieciau neu 

arian hefyd i mewn i gyfrif banc sylfaenol am ddim, a gellir sefydlu 

‗debydau uniongyrchol‘ i wneud i‘r cyfrif banc sylfaenol dalu biliau 

rheolaidd yn awtomatig. Rydych yn cael cerdyn arian gyda‘r cyfrif, y 

gallwch ei ddefnyddio mewn peiriannau banc i dynnu arian allan. Mae 

rhai hefyd yn cynnig ‗cerdyn debyd‘ y gellir ei ddefnyddio i dalu am 

eitemau ac i gael arian parod mewn siopau; ond bydd hwn ond yn 

gweithio os oes digon o arian yn eich cyfrif. Nid ydych yn cael llyfr siec 

gyda chyfrif banc sylfaenol, ond gallwch dynnu mwy o arian allan na‘r 

swm a geir yn y cyfrif (bydd eich cyfrif yn ddyledus). Am y rheswm 

hwn, mae cyfrifon banc sylfaenol yn ddefnyddiol i unrhyw un sy‘n 

poeni am orwario‘n anfwriadol.  

Gofynnol: Rhywbeth y mae‘n rhaid iddo ddigwydd. 

Corff Addysg Ariannol Defnyddwyr: Asiantaeth Llywodraeth y DU, a 

sefydlwyd i helpu defnyddwyr i ddeall gwasanaethau ariannol yn y DU 

ac i reoli eu harian yn well.  

Datganoli: Gwneud Llywodraeth Cymru‘n gyfrifol am rywbeth, yn 

hytrach na Llywodraeth y DU.  

Estyn: Yr asiantaeth sy‘n gyfrifol am archwilio addysg a hyfforddiant 

yng Nghymru.  

Tystiolaeth: Yr hyn y mae pobl wahanol yn ei ddweud wrthym (yn 

ysgrifenedig, ar lafar, neu drwy ddefnyddio dulliau eraill o gyfathrebu) 

sy‘n disgrifio‘r hyn y maent yn ei gredu sy‘n digwydd.  

Addysg ariannol: Y cyfleoedd sydd ar gael i bobl Cymru ddysgu sut i 

reoli eu harian yn well: o ran dewis y cynnyrch a‘r gwasanaethau 

ariannol cywir, a chyllidebu eu harian.  

Cynhwysiant ariannol: Sicrhau bod pawb yn gallu cael gafael ar y 

cynnyrch a‘r gwasanaethau ariannol (fel y cyfrifon banc sylfaenol) i‘w 

galluogi i reoli eu harian. Mae cynhwysiant ariannol yn cael ei sicrhau 

pan fydd pawb yn gallu gwneud hynny, waeth a oes ganddynt lawer o 

arian ai peidio, neu os ydynt yn dod o gefndir cyfoethog neu dlawd.   

Sefydliadau ariannol: Sefydliadau sy‘n darparu cynnyrch neu 

wasanaethau i bobl sy‘n eu helpu i reoli eu harian (banciau, er 

enghraifft)  

Yswiriant cynnwys tŷ: Yswiriant a fydd yn talu am gostau prynu 

pethau newydd ar gyfer tŷ rhywun (ee teledu, cyfrifiadur, casgliad DVD, 

dillad) os bu lladrad a fandaleiddiwyd yr ystafelloedd, neu os bu tân, 

llifogydd, ac ati.  

 

Benthyca arian yn angyfreithlon: Mae benthyciwr arian didrwydded (a 

elwir yn ‗loan shark‘ yn gyffredinol) yn rhywun sy‘n benthyca arian heb 

y drwydded sy‘n ofynnol o dan Ddeddf Credyd Defnyddwyr 1974. Fel 

arfer, mae benthycwyr o‘r fath yn codi cyfraddau llog uchel iawn.  

Awdurdodau lleol: Mae 22 o awdurdodau lleol yng Nghymru. Mae pob 

un yn gyfrifol am ddarparu gwasanaethau llywodraeth leol yn ei ardal 

leol, gan gynnwys addysg, gwaith cymdeithasol a gwasanaethau 

ffyrdd.  

Cynulliad Cenedlaethol Cymru: Y corff sy'n cael ei ethol yn 

ddemocrataidd i gynrychioli buddiannau Cymru a‘i phobl, i ddeddfu ar 

gyfer Cymru ac i ddwyn Llywodraeth Cymru i gyfrif. 

Argymhelliad: Awgrym cryf y dylid gwneud rhywbeth.  

Uned Addysg Ariannol Cymru (UAAC): Uned o Lywodraeth Cymru yw 

UAAC. Mae‘n gyfrifol ar hyn o bryd am roi cyngor a chymorth ar gyfer 

cynllunio a chyflenwi addysg ariannol ar gyfer disgyblion rhwng 7 a 19 

oed mewn ysgolion yng Nghymru.  

Llywodraeth Cymru: Y Llywodraeth sydd â‘r pŵer i lunio cyfreithiau a 

phenderfynu beth y dylid ei wneud yng Nghymru ynghylch rhai 

meysydd (er enghraifft, iechyd, addysg a‘r amgylchedd). Mae‘r 

Llywodraeth yn cynnwys y Prif Weinidog, Carwyn Jones, a Gweinidogion 

Cymru, ac mae wedi‘i lleoli yng Nghymru.  

Gweinidogion Cymru: Y gwleidyddion etholedig gwahanol sy‘n llunio 

Llywodraeth Cymru.  

Comisiynydd yr Iaith Gymraeg: Pan gyhoeddwyd yr adroddiad hwn, 

nid oedd swydd Comisiynydd yr Iaith Gymraeg wedi‘i sefydlu, ond 

credwn y bydd yn cael ei sefydlu cyn hir. Y comisiynydd fydd yn 

hyrwyddo‘r iaith Gymraeg. Bydd swydd y comisiynydd yn cael ei chreu 

drwy gyfraith a gynigwyd gan Lywodraeth Cymru o‘r enw ‗Mesur y 

Gymraeg‘. Pan gyhoeddwyd yr adroddiad hwn, roedd y Mesur yn cael 

ei ystyried gan Gynulliad Cenedlaethol Cymru. 

Beth yw ‘cynhwysiant ariannol ac addysg 

ariannol’? 

“Those individuals who are excluded know what it feels like if a bank 

has no interest whatsoever in helping them.”
1

 

1. Mae Llywodraeth Cymru‘n disgrifio ‗cynhwysiant ariannol‘ fel 

sicrhau bod pawb yng Nghymru‘n gallu cael gafael ar gynnyrch a 

gwasanaethau ariannol (er enghraifft, cyfrifon banc, benthyciadau 

rhesymol) sy‘n eu helpu i reoli eu harian yn well. Mae Llywodraeth 

Cymru wedi dweud bod ‗cynhwysiant ariannol‘ yn digwydd pan fydd 

pawb yn gallu cael gafael ar yr adnoddau hyn, os oes ganddynt lawer o 

arian neu ychydig iawn, neu os ydynt yn dod o gefndir cyfoethog neu 

dlawd.
2

 At ddiben yr ymchwiliad hwn, rydym wedi penderfynu 

defnyddio disgrifiad Llywodraeth Cymru o ystyr ‗cynhwysiant ariannol‘.  

2.  Rydym hefyd wedi penderfynu bod ‗cynhwysiant ariannol‘ yn 

golygu‘r cyfleoedd sydd gan bobl yng Nghymru i ddysgu sut i reoli eu 

harian yn well, o ran dewis y cynnyrch a‘r gwasanaethau ariannol 

cywir, a sut i gyllidebu eu harian.  

Pam ein bod eisiau cynnal ymchwiliad i 

gynhwysiant ariannol ac addysg ariannol? 

3. Penderfynwyd ei bod yn bwysig cynnal ymchwiliad i‘r pwnc hwn 

am sawl rheswm. Gall gofid am arian arwain at straen, dadleuon, 

salwch, teuluoedd yn gwahanu, a busnesau‘n dioddef oherwydd bod 

eu cyflogeion yn poeni am eu problemau personol a thlodi.  

4. Yn ddiddorol, roedd nifer o bobl eraill yn credu bod hwn yn 

ymchwiliad pwysig hefyd, yn enwedig gan ei fod yn cael ei gynnal ar 

adeg pan nad oes gan nifer o bobl lawer o arian. Er enghraifft, 

croesawodd Carl Sargeant, y Gweinidog dros Gyfiawnder Cymdeithasol 

a Llywodraeth Leol, yr ymchwiliad a dywedodd: 

―This is an important inquiry; it is important to the committee, 

but it is also important to the Welsh Assembly Government—

                                       
1

 Cofnod y Trafodion, Cynulliad Cenedlaethol Cymru, y Pwyllgor Cymunedau a 

Diwylliant, 10 Mehefin 2010, paragraff (para) 12 

2

 Llywodraeth Cymru, ‗Mae Pawb yn Cyfri: Strategaeth ar Gynhwysiant Ariannol i 

Gymru‘ 

financial inclusion is one of our strands, and we believe that it is 

extremely important.‖
3

 

Sut y gwnaethom gasglu gwybodaeth am 

‘gynhwysiant ariannol ac effaith Addysg Ariannol’ 

yng Nghymru?  

5. Dechreuwyd ein hymchwiliad drwy ysgrifennu at nifer o 

sefydliadau gwahanol i ofyn cwestiynau iddynt am yr hyn y mae 

Llywodraeth Cymru‘n ei wneud ynghylch cynhwysiant ariannol ac 

addysg ariannol, a beth arall y gellid ei wneud.  

6. Lluniwyd holiadur hefyd i ganfod barn y cyhoedd ynghylch 

cynhwysiant ariannol ac addysg ariannol. Cyhoeddwyd hwn ar ein 

tudalen ar y we a rhoddwyd yr holiadur i bobl mewn digwyddiadau 

gwahanol.   

7. Yna, gwahoddwyd nifer o bobl a sefydliadau gwahanol i siarad â 

ni yn ein cyfarfodydd, rhwng 22 Ebrill a 8 Gorffennaf 2010. Drwy 

wneud hyn, cawsom gyfle i ofyn i bobl am eu syniadau ynghylch sut y 

gellid gwella cynhwysiant ariannol ac addysg ariannol yng Nghymru. 

Roedd y bobl/sefydliadau hyn yn cynnwys:  

– y Gweinidog dros Gyfiawnder Cymdeithasol a Llywodraeth Leol;  

– Fforymau Gallu Ariannol; 

– Hyrwyddwr Cenedlaethol Cynhwysiant Ariannol Cymru, Adran 

Gwaith a Phensiynau y DU;  

– Yr Awdurdod Gwasanaethau Ariannol a Chorff Addysg Ariannol 

Defnyddwyr (CFEB); 

– Cymdeithas Undebau Credyd Prydain; 

– Shelter Cymru; 

– Cartrefi Cymunedol Cymru; 

– Cyngor ar Bopeth Cymru. 

8. Aethom i ymweld â nifer o leoliadau yng Nghymru hefyd sy‘n 

darparu addysg ariannol ar hyn o bryd. Roedd hyn yn golygu ein bod 

yn gallu siarad â phobl a oedd yn dysgu sut i reoli eu harian, a chanfod 

beth oedd yn gweithio‘n dda. Roedd y lleoliadau hyn yn cynnwys:   

                                       
3

 Cofnod y Trafodion, y Pwyllgor Cymunedau a Diwylliant, 8 Gorffennaf 2010, para 

100. 

– seminar yn y gweithle gan Gorff Addysg Ariannol Defnyddwyr 

(CFEB) y DU ar ‗wneud y defnydd gorau o‘ch arian‘ yn Siop 

Wybodaeth Garnlydan; 

– ysgol sy‘n cynorthwyo disgyblion i astudio ar gyfer 

cymwysterau Ysgol Gyllid y Sefydliad Gwasanaethau Ariannol 

(Ysgol y Berwyn); 

– ysgol sydd wedi sefydlu Undeb Credyd ar gyfer y rheini sy‘n 

cynilo arian am y tro cyntaf (Ysgol Bryn Gwalia mewn 

partneriaeth â Chymunedau yn Gyntaf Bryn Gwalia ac Undeb 

Credyd Sir y Fflint Gyfan); 

– canolfan cyngor ar bopeth sydd â phrofiad o ddarparu addysg 

ariannol mewn ysgolion ac yn y gymuned ehangach (Canolfan 

Cyngor ar Bopeth Abertawe).  

Beth y gwnaethom ei ganfod? 

9. Yn dilyn ein hymchwiliad a gynhaliwyd dros naw mis, cyflwynwyd 

13 o argymhellion i Lywodraeth Cymru i helpu i roi‘r cyfle i fwy o bobl 

yng Nghymru reoli eu harian yn well. Gallwch ddarllen y rhestr o‘r 

argymhellion hyn ar ddiwedd y crynodeb hwn.  

Cyfleoedd i gael addysg ariannol 

10. Dywedodd nifer o bobl wrthym eu bod wedi dysgu sut i reoli eu 

harian ‗y ffordd galed‘, drwy fynd drwy gyfnod lle‘r oedd ganddynt 

ormod o ddyledion, er enghraifft. Dywedodd y rheini a lenwodd yr 

holiadur wrthym eu bod wedi cael eu haddysg ariannol drwy fyw eu 

bywydau a dysgu‘r ffordd anodd drwy gael profiadau poenus.
4

   

11. Fodd bynnag, soniodd bobl wrthym hefyd am y gwahanol ffyrdd y 

gallai pobl ddysgu sut i reoli eu harian yn well, er engraifft, drwy: 

– eu cymunedau lleol; 

– eu hysgolion; 

– ymgyrch yn y cyfryngau. 

Addysg ariannol yn y gymuned leol 

12. Clywsom am enghreifftiau o brosiectau llwyddiannus sy‘n darparu 

addysg ariannol yn y gymuned, fel:  

– cyflwyniadau ar addysg ariannol mewn gweithleoedd; 

                                       
4

 Ymatebion i‘n holiadur Addysg Ariannol. 

– rhaglenni sgiliau ariannol, a ddarperir gan fanciau; 

– strategaethau addysg ariannol Cymdeithasau Tai. 

13. Er enghraifft, clywsom am wasanaeth Moneymadeclear Corff 

Addysg Ariannol Defnyddwyr y DU. Mae‘r gwasanaeth hwn yn rhoi 

cyngor am ddim gan arbenigwr ariannol, nad oes ganddo gysylltiad ag 

unrhyw fanciau. Dim ond mewn rhai rhannau o Gymru mae‘r 

gwasanaeth hwn ar gael ar hyn o bryd (Blaenau Gwent a Merthyr 

Tudful), ond dywedodd y Corff Addysg Ariannol Defnyddwyr wrthym 

fod cynlluniau ar y gweill i‘w ddarparu ledled Cymru yn y dyfodol, gan 

ddibynnu ar a fyddai‘n cael arian gan Lywodraeth y DU. Argymhellwyd 

y dylai Llywodraeth Cymru drafod â Llywodraeth y DU i geisio sicrhau 

ei fod yn rhoi digon o arian i‘r Corff Addysg Ariannol Defnyddwyr i 

sicrhau bod y gwasanaeth Moneymadeclear ar gael ledled Cymru.  

14. Clywsom hefyd y gall pobl siarad ag arbenigwr Moneymadeclear 

dros y ffôn. Mae gwefan y Corff Addysg Ariannol Defnyddwyr yn nodi:  

―Got a question about money? 

Our trained staff are here to help you work out what‘s right for 

you. Whatever your question we‘re here to help and, if we don‘t 

know the answer, we will point you in the right direction to 

someone who does. No problem or question is too small – try us 

and see.  

Call us  

Monday to Friday – 8am to 8pm (excluding Bank Holidays)  

 Telephone – 0300 500 5000*  

 Typetalk – 18001 0300 500 5000*  

 From overseas – +44 20 7943 0500 (main switchboard)  

* Whatever tariff you‘re on, the cost of an 0300 number is the 

same as calling a normal phone number. If your calls are free, 

then it‘s free, even from mobiles.  

Call you back  

If you prefer we can call you back during our opening hours. Just 

fill in this form and we‘ll call you back – there‘s no charge. We‘re 

committed to providing you with a quality service, so calls may 

be recorded or monitored for training purposes. We won‘t try to 

https://tempest.fsa.gov.uk/CallMe/contactme.asp

sell you anything and we don‘t recommend specific products or 

providers.‖
5

 

15. Dywedodd nifer o bobl wrthym eu bod yn poeni nad oedd digon o 

arian yn cael ei ddarparu ar gyfer yr iaith Gymraeg ac ieithoedd eraill.
6

 

Argymhellwyd y dylai Llywodraeth Cymru ofyn i Gomisiynydd yr Iaith 

Gymraeg
7

 ystyried y mater hwn.   

16. Dywedodd nifer o bobl wrthym, hefyd, eu bod yn poeni nad oedd 

y ddarpariaeth addysg ariannol sydd ar gael yr un peth yng ngwahanol 

rannau‘r wlad. Dywedasant mai‘r rheswm dros hyn yw nad oes digon o 

waith yn cael ei wneud i gysylltu‘r prosiectau addysg ariannol sydd ar 

waith gyda‘i gilydd. Er enghraifft, awgrymodd Sefydliad Cyfrifwyr 

Siartredig Cymru a Lloegr nad yw‘r gwasanaethau sydd ar gael ar hyn o 

bryd wedi‘u cysylltu‘n ddigonol.
8

  

17. Dywedodd nifer o bobl eu bod yn cymeradwyo sefydlu Uned 

Addysg Ariannol Cymru o ran cynorthwyo Llywodraeth Cymru i gysylltu 

gwasanaethau. Roeddem yn credu bod yr Uned yn gwneud gwaith da, 

a gwnaethom argymell i Lywodraeth Cymru y dylai ddatblygu uned i roi 

mwy o help gyda darparu addysg ariannol mewn ysgolion ac yn y 

gymuned ehangach.  

18. Argymhellwyd hefyd y dylai Llywodraeth Cymru ddatblygu pwynt 

gwybodaeth canolog ar y prosiectau addysg ariannol gwahanol sydd 

eisoes ar waith yng Nghymru, i helpu pobl i rannu syniadau da. 

Roeddem yn credu y gallai hyn helpu ysgolion i ganfod prosiectau yn 

eu hardal leol sydd hefyd yn darparu addysg ariannol, i‘w helpu i 

gynllunio gwersi addysg ariannol.  

19. Argymhellwyd hefyd y dylai Llywodraeth Cymru siarad â 

sefydliadau ariannol (fel banciau) ynghylch darparu mwy o arian ar 

gyfer prosiectau addysg ariannol, a dylai annog sefydliadau eraill i 

adael i‘w staff gymryd rhan mewn seminarau addysg ariannol yn y 

gwaith.  

20. Yn olaf, gofynnwyd i Lywodraeth Cymru siarad ag awdurdodau 

lleol a dweud wrthynt am benodi uwch swyddogion i fod yn gyfrifol am 

                                       
5

 http://www.moneymadeclear.org.uk/about_us/contact_us.html  

6

 CC(3) FI 09 

7

 Pan gyhoeddwyd yr adroddiad hwn, nid oedd swydd Comisiynydd yr Iaith Gymraeg 

wedi‘i sefydlu, ond credwn y bydd yn cael ei sefydlu cyn hir. Y comisiynydd fydd yn 

hyrwyddo‘r iaith Gymraeg. Bydd swydd y comisiynydd yn cael ei chreu drwy gyfraith 

a gynigwyd gan Lywodraeth Cymru o‘r enw ‗Mesur y Gymraeg‘. Pan gyhoeddwyd yr 

adroddiad hwn, roedd y Mesur yn cael ei ystyried gan Gynulliad Cenedlaethol Cymru. 

8

 CC(3) FI 05 

http://www.moneymadeclear.org.uk/about_us/contact_us.html

sicrhau bod y prosiectau addysg ariannol gwahanol yn eu hardaloedd 

lleol yn cydweithio.  

Addysg ariannol mewn ysgolion 

21. Dywedodd nifer o‘r bobl y buom yn siarad â nhw fod addysg 

ariannol wedi dod yn rhan o‘r cwricwlwm cenedlaethol ar gyfer 

disgyblion rhwng 7 ac 16 oed mewn ysgolion yng Nghymru yn 

ddiweddar. Mae ychydig o addysg ariannol wedi‘i gynnwys yn y cwrs 

mathemateg TGAU ac yn y fframwaith addysg bersonol a 

chymdeithasol ar gyfer disgyblion rhwng 7 a 19 oed.
9

 Er enghraifft, 

dywedodd yr Awdurdod Gwasanaethau Ariannol: 

―in Wales—unlike England, I am sad to say—financial education 

is now embedded in the curriculum. I suspect that that is 

because the profile of financial education in schools has been 

raised. That has been adopted by the Welsh Assembly 

Government as something that it is important to ensure that all 

children receive consistently across Wales.‖
10

 

22. Fodd bynnag, roedd nifer o bobl yn pryderu, er bod addysg 

ariannol yn rhan o‘r cwricwlwm, nad oedd hyn yn golygu y byddai 

athrawon bob tro‘n treulio llawer o amser yn ei ddysgu. Er enghraifft, 

dywedodd Shelter Cymru wrthym: 

―The current PSE framework in schools does provide 

opportunities to teach young people about financial issues but 

it‘s not compulsory for teachers to address every single 

element of the framework.‖
11

 

23. Rydym yn gwybod bod yn rhaid i athrawon ddysgu nifer o bethau 

gwahanol o fewn ABCh. Fodd bynnag, credwn ei bod yn bwysig iawn 

fod plant yn dysgu sut i reoli eu harian yn well, felly rydym wedi gofyn 

i Lywodraeth Cymru gadw llygad ar faint o amser y mae athrawon yn ei 

wario ar addysg ariannol, fel rhan o‘r cwricwlwm ABCh. Rydym hefyd 

wedi awgrymu y gallai Llywodraeth Cymru ofyn i archwilwyr ysgol 

gadw llygad ar beth sy‘n cael ei ddysgu mewn gwersi addysg ariannol, 

yn enwedig os yw pobl o‘r tu allan i ysgolion (fel banciau) yn dod i 

mewn i helpu gyda‘r dysgu.    

                                       
9

 CC(3) FI 30 

10

 Cofnod y Trafodion, 20 Mai 2010, para 163 

11

 CC(3) FI 12 

Ymgyrch yn y cyfryngau 

24. Awgrymodd cryn nifer o‘r bobl y buom yn siarad â nhw y byddai 

ymgyrch yn y cyfryngau‘n annog pobl i feddwl mwy am addysg 

ariannol (yn yr un ffordd â‘r ymgyrchoedd yfed a gyrru). Er enghraifft, 

dywedodd cydgysylltydd Fforwm Gallu Ariannol Gogledd Cymru:  

―We need people to see it on the television, in the newspapers 

and on the radio. We need them to pick up on images, 

straplines and buzzwords about money, and how, if you 

manage it, you get a much better deal, and, if you do not 

manage it, something nasty might happen but you are not on 

your own. There are a lot of people out there who can help you 

with little bits of it, from the FSA to your next-door neighbour. 

If financial capability is going to work in the long term, it has to 

be embedded, particularly on our social housing estates… we 

also need to put it into a context whereby people feel 

comfortable talking to anyone about money, just like they talk 

about football.‖
12

 

25. Cytunodd Hyrwyddwr Cenedlaethol Cynhwysiant Ariannol Cymru 

yr Adran Gwaith a Phensiynau fod ar bawb angen addysg ariannol, gan 

ddweud: 

―people who are seen to be haves, as opposed to have-nots, 

often end up being have-nots because they cannot manage 

their money properly… they end up on a lower income than 

people who might be seen as have-nots.‖
13

 

26. Roeddem yn cytuno â‘r bobl hyn, a dywedasom wrth Lywodraeth 

Cymru ein bod hefyd yn teimlo y gallai ymgyrch yn y cyfryngau helpu i 

gynyddu‘r wybodaeth am ystyr y jargon a ddefnyddir yn aml mewn 

hysbysebu ariannol. Dywedodd llai na thraean o‘r bobl a lenwodd yr 

holiadur eu bod yn hyderus eu bod yn gwybod beth oedd ystyr termau 

fel ‗APR‘ ac ‗AER‘.  

Cynhwysiant ariannol 

27. Er bod ein hymchwiliad yn edrych yn bennaf ar addysg ariannol, 

dywedodd nifer o‘r bobl y buom yn siarad â nhw nad oedd llawer o 

bwynt mewn helpu pobl i gael y sgiliau i reoli eu harian yn well, ac i 

ddewis y cynnyrch ariannol sy‘n addas ar eu cyfer nhw, os nad oedd y 

cynnyrch hwn ar gael iddynt.   

                                       
12 Cofnod y Trafodion, 22 Ebrill 2010, paragraffau 46-47 

13

 Cofnod y Trafodion, 20 Mai 2010,  para 47 

28. Er enghraifft, clywsom nad oes gwybodaeth am gyfrifon banc 

sylfaenol yn y mannau cyhoeddus mewn canghennau rhai banciau. 

Dywedodd Hyrwyddwr Cynhwysiant Ariannol Cenedlaethol yr Adran 

Gwaith a Phensiynau wrthym:   

―There are still difficulties in obtaining basic bank accounts. We 

are trying to monitor that centrally, via the financial inclusion 

champion initiative. There are several problems with this… the 

banks really need to take their responsibilities on board, and 

we are working on high-level policy on this matter over the 

border.‖
14

 

29. Yn yr un modd, dywedodd Cyngor ar Bopeth Cymru wrthym: 

―[banks] also have a duty to ensure that their services are 

available to everyone; credit unions are very good at that and 

some of the banks are very bad at it. Basic bank accounts are 

supposed to be available to everyone, but some of our clients 

continue to experience difficulties in opening a basic bank 

account.‖
15

 

30. Dywedodd Barclays wrthym fod dros 800,000 o‘i gwsmeriaid yn 

defnyddio ei Gyfrif Banc Sylfaenol, a bod bron i 50,000 ohonynt yn byw 

mewn rhannau o‘r DU sy‘n llai cyfoethog. Fodd bynnag, dywedodd 

Barclays wrthym hefyd fod ei gyfrif banc sylfaenol yn un o‘r unig ddau 

gyfrif sydd ar gael ar y stryd fawr sydd ar gael i fethdalwyr nad ydynt 

wedi‘u rhyddhau ac felly mae ar gael i unrhyw un nad oes ganddo 

hanes o dwyll.
16

 

31. Credwn ei fod yn beth da fod banciau fel Barclays yn darparu 

cyfrifon banc sylfaenol. Fodd bynnag, dywedasom wrth Lywodraeth 

Cymru y dylai ofyn i‘r banciau mawr eraill hyrwyddo gwasanaethau 

tebyg yn eu canghennau lleol.  

Teimlo’n rhy chwithig, yn rhy falch neu’n rhy bryderus i ofyn am 

help 

―Don‘t know who to ask. Do not want to admit it to family and 

friends… I was too embarrassed to ask for help: I felt that I 

'should' know how to manage my money. It would have been a 

                                       
14

 Cofnod y Trafodion, 20 Mai 2010, para 55 

15

 Cofnod y Trafodion, 24 Mehefin 2010, para 121 

16

 CC(3) FI 11 

bit like saying I didn't have any common sense. I learnt from 

my mistakes in silence.‖
17

 

32. Dywedodd nifer o bobl wrthym mai rhan o‘r rheswm pam nad 

yw‘r bobl sydd angen addysg ariannol fwyaf yn ei gael yw oherwydd eu 

bod yn teimlo‘n rhy chwithig neu‘n rhy falch i gydnabod bod angen 

help arnynt i reoli eu harian.
18

 Dywedasant ei bod yn ymddangos bod 

nifer o bobl yn credu bod ‗pawb‘ yn gwybod sut i reoli eu harian, pan 

fod angen cymorth ar y rhan fwyaf o bobl. Dywedodd y Gweinidog dros 

Gyfiawnder Cymdeithasol a Llywodraeth Leol wrthym:       

―sometimes, people may think that it is silly to ask a certain 

question, but the answer might make a huge difference to their 

lives‖
19

 

33. Dywedodd rhai pobl wrthym fod y teimlad chwithig hwn yn 

gwneud i‘r banciau a sefydliadau ariannol eraill ymddangos yn 

ddychrynllyd neu‘n fygythiol i‘r bobl y mae angen addysg ariannol 

arnynt. Dywedodd Cydgysylltydd Fforwm Gallu Ariannol Canolbarth, 

De a Gorllewin Cymru:  

 ―a lot of the people we were working with felt intimidated and 

would not even want to walk through the door of a bank or a 

financial institution. They felt that they were too poor to use 

these services, that they would not know the correct questions 

to ask, that they would feel intimidated by the staff and that 

they did not have a driving licence or a passport, or whatever 

they would need.‖
20

 

34. Rydym yn poeni y gall teimlo‘n rhy chwithig neu falch atal pobl 

rhag cael y gwasanaethau ariannol sydd eu hangen arnynt neu rhag 

cael addysg ariannol. Credwn, os bydd addysg ariannol yn cael ei 

ddysgu mewn ysgolion ac yn cael ei hyrwyddo yn y cyfryngau, gellir 

herio‘r myth fod y rhan fwyaf o bobl yn gwybod sut i reoli eu harian, a 

bydd pobl yn teimlo‘n hapusach ynghylch gofyn am help.  

Gwneud y mwyaf o’n harian  

35. Rhoddodd nifer o‘r bobl y buom yn siarad â nhw syniadau 

penodol i ni ynghylch sut y gellir helpu pobl i wneud y mwyaf o‘u 

                                       
17

 Ymatebion i‘n holiadur Addysg Ariannol. Yn arwyddocaol, er bod 57.1% o‘r 

ymatebwyr i‘n holiadur wedi datgan eu bod wedi profi problemau ariannol, roedd 

67.7% ohonynt wedi datgan nad oeddent erioed wedi gofyn am help wrth reoli eu 

harian.  

18

 CC(3) FI 06 

19

 Cofnod y Trafodion, 8 Gorffennaf 2010, paragraffau 133 a 144 

20

 Cofnod y Trafodion, 10 Mehefin 2010, para 136 

harian: er enghraifft, drwy wneud cais am y budd-daliadau y mae 

ganddynt hawl i‘w cael. Rydym yn gwybod bod Llywodraeth Cymru 

wedi gwneud gwaith eisoes i geisio sicrhau bod pobl yn gwybod pa 

fudd-daliadau y mae ganddynt hawl i wneud cais amdanynt, ac rydym 

yn argymell bod Llywodraeth Cymru yn parhau i wneud y gwaith hwn.   

Benthyca arian yn anghyfreithlon 

36. Dywedodd nifer o‘r bobl y buom yn siarad â nhw y byddai addysg 

ariannol yn helpu i atal pobl rhag cael eu camddefnyddio drwy 

fenthyca arian yn anghyfreithlon.
21

  Er enghraifft, dywedodd un disgybl 

o Ysgol Bryn Gwalia wrthym na fyddai‘n benthyca gan fenthycwyr 

didrwydded.
22

  Canmolodd nifer o bobl waith Uned Benthyca Arian 

Anghyfreithlon Cymru, a dywedodd y Gweinidog dros Gyfiawnder 

Cymdeithasol a Llywodraeth Leol:  

―A month or two ago, there was a big crackdown on illegal 

money-lending in Flintshire... I cannot say enough about the 

unit; it is really good, I am very supportive of it, and it is doing 

a good job. However, it could come under threat because of the 

finances. A partnership approach is being taken, involving 

trading standards, the police, and funding from the 

Department for Business, Innovation and Skills goes in to 

support the unit.‖
23

 

37. Rydym yn llwyr gefnogi a chroesawu ystod y gwaith y mae Uned 

Benthyca Arian Anghyfreithlon Cymru‘n ei wneud, ac rydym wedi 

argymell y dylai Llywodraeth Cymru sicrhau bod pobl yn ymwybodol o 

beth yw benthyca arian yn anghyfreithlon, a‘r difrod mae‘n ei wneud i 

deuluoedd a chymunedau.  

38. Os ydych yn cael eich erlid gan fenthyciwr didrwydded, neu os 

rydych yn credu bod benthyciwr didrwydded yn gweithredu yn eich 

ardal, cysylltwch ag Uned Benthyca Arian Anghyfreithlon Cymru ar ei 

rhif ffôn 24 awr:  0300 123 3311 (mae pob galwad yn gwbl 

gyfrinachol).
24

  

                                       
21

 Roedd 92.7% o‘r ymatebwyr i holiadur y Pwyllgor yn credu y byddai addysg 

ariannol yn gwneud pobl yn fwy annhebygol o fenthyg arian gan fenthycwyr arian 

didrwydded. 

22

 CC(3) AWE 04 Nodyn ar ymweliad rapporteur yr Aelodau i Ysgol Bryn Gwalia 

23

 Cofnod y Trafodion, 8 Gorffennaf 2010, para 167 

24

 Efallai ei fod yn ddefnyddiol i chi wybod nad yw‘n drosedd benthyca arian gan 

fenthyciwr didrwydded, ac ni fydd Uned Benthyca Arian Anghyfreithlon Cymru‘n 

cosbi unrhyw un am fenthyca arian. Fodd bynnag, gall gynnig cyngor ar reoli 

dyledion.  

Ein Hargymhellion 

Mae argymhellion y Pwyllgor i Lywodraeth Cymru i'w gweld isod, yn 

ogystal â rhifau‘r tudalennau fel maent yn ymddangos yn ein prif 

adroddiad.  

Argymhelliad 1.  Rydym yn argymell bod Llywodraeth y Cynulliad yn 

cynnal trafodaethau â Llywodraeth y DU, i bwysleisio, yn yr hinsawdd 

economaidd sydd ohoni, fod y ddarpariaeth addysg ariannol yn 

bwysicach nag erioed, ac y dylid defnyddio cyllid fel y gellir cyflwyno 

gwasanaeth Moneymadeclear y Corff Addysg Ariannol Defnyddwyr 

(CFEB) fesul cam.           (Tudalen 18) 

Argymhelliad 2.  Rydym yn argymell bod Llywodraeth Cymru yn 

gwahodd Comisiynydd y Gymraeg (ar ôl i Fesur y Gymraeg sefydlu‘r 

swydd) i ymgysylltu â darparwyr addysg ariannol, i‘w hannog i sicrhau 

y darperir cyngor ar arian yn Gymraeg, yn ogystal ag mewn ieithoedd 

eraill.           (Tudalen 27) 

Argymhelliad 3.  Rydym yn argymell bod Llywodraeth Cymru yn 

ymrwymo‘n gyhoeddus y bydd yn ceisio sicrhau bod swyddogaeth 

strategol Uned Addysg Ariannol Cymru yn cael ei chynnal a‘i datblygu i 

helpu i wella‘r ddarpariaeth addysg ariannol mewn ysgolion ac yn y 

gymuned ehangach.          (Tudalen 30) 

Argymhelliad 4.  Rydym yn argymell bod Llywodraeth Cymru yn 

sefydlu canolfan ganolog o wybodaeth am brosiectau gallu ariannol, a 

fyddai‘n darparu canllawiau ar fonitro a gwerthuso wrth lunio a 

gweithredu prosiectau a gwasanaethau newydd. Rhagwelwn y byddai 

hyn hefyd yn cynnwys cyfeiriadur o adnoddau cyfredol sy‘n cael eu 

hystyried yn addas i ysgolion eu defnyddio wrth ddarparu addysg 

ariannol. Rhagwelwn y byddai hyn yn hwyluso‘r broses o rannu 

arferion da, a byddai hefyd yn galluogi ysgolion i nodi a meithrin 

cysylltiadau â darpar bartneriaid yn gyflym er mwyn darparu addysg 

ariannol yn eu hardaloedd lleol.        (Tudalen 31) 

Argymhelliad 5.  Rydym yn argymell bod Llywodraeth Cymru, drwy 

fforymau fel y grŵp llywio cynhwysiant ariannol, ac ar y cyd â 

Llywodraeth y DU, yn annog sefydliadau ariannol i ddarparu cronfeydd 

i sefydliadau annibynnol fel y gallant gynnal rhaglenni addysg ariannol.

           (Tudalen 33) 

Argymhelliad 6.  Rydym yn argymell bod Llywodraeth Cymru yn 

ymgysylltu â chyflogwyr y sectorau cyhoeddus a phreifat i‘w hannog i 

hwyluso cyfranogiad eu gweithwyr cyflogedig mewn seminarau addysg 

ariannol yn y gweithle, ac wrth dderbyn adnoddau addysg ariannol. 

           (Tudalen 34) 

Argymhelliad 7.   Rydym yn argymell bod Llywodraeth Cymru yn 

ymgysylltu ag awdurdodau lleol ledled Cymru i dynnu sylw at werth 

trawsbynciol mynd i‘r afael â chynhwysiant ariannol ac addysg ariannol 

fel rhan o‘u cyfrifoldebau statudol cyfredol. Rhagwelwn y byddai 

Llywodraeth Cymru, fel rhan o hyn, yn annog awdurdodau a 

chymdeithasau tai unigol i nodi unigolion sy‘n gweithio ar lefel uwch 

fel rhai a fyddai‘n ysgwyddo‘r cyfrifoldeb cyffredinol dros gynhwysiant 

ariannol a‘r gwaith ar addysg ariannol, ar draws yr awdurdod/y 

gymdeithas.           (Tudalen 38) 

Argymhelliad 8.  Rydym yn argymell bod Llywodraeth Cymru yn 

sicrhau bod y ddarpariaeth addysg ariannol yn elfen orfodol o‘r 

fframwaith ABCh, a‘i bod yn adolygu‘r pwyslais a roddir ar addysg 

ariannol yn rheolaidd.          (Tudalen 40) 

Argymhelliad 9.  Rydym yn argymell bod Llywodraeth Cymru yn 

gwahodd Estyn i ystyried a yw safonau‘r addysg ariannol a ddarperir 

mewn ysgolion, gan gynnwys y ddarpariaeth drwy asiantaethau allanol, 

yn cael eu hyrwyddo a‘u monitro‘n ddigonol.      (Tudalen 46) 

Argymhelliad 10.  Rydym yn argymell bod Llywodraeth Cymru yn 

ystyried cynnal ymgyrch barhaus yn y cyfryngau i gynorthwyo pobl i 

ddeall manteision cynhwysiant ac addysg ariannol, a sut y gallant 

ddefnyddio gwasanaethau cymorth ac ariannol (gan gynnwys cyfrifon 

banc sylfaenol ac yswiriant cynnwys cartref) yn lleol, drwy weithio gyda 

rhanddeiliaid ar lefelau lleol a chenedlaethol.      (Tudalen 47) 

Argymhelliad 11.  Rydym yn argymell bod Llywodraeth Cymru yn 

parhau i ymgysylltu â banciau‘r stryd fawr er mwyn iddynt feithrin 

agwedd fwy cadarnhaol tuag at agor cyfrifon banc sylfaenol.  

           (Tudalen 57) 

Argymhelliad 12.  Rydym yn argymell bod Llywodraeth Cymru yn 

parhau i ymgysylltu ag awdurdodau lleol a gwasanaethau cyngor y 

trydydd sector i sicrhau dull rhagweithiol o alluogi pobl i fanteisio ar 

fudd-daliadau. Rhagwelwn y byddai hyn yn cynnwys sicrhau bod pobl y 

gwyddom sydd ag ôl-ddyledion rhent a/neu dreth gyngor yn cael eu 

cyfeirio at wybodaeth am y budd-daliadau y mae ganddynt hawl i‘w 

cael, ond nad ydynt yn eu hawlio.        (Tudalen 61) 

Argymhelliad 13.  Rydym yn argymell bod Llywodraeth Cymru yn 

parhau i ymgysylltu â rhanddeiliaid a Llywodraeth y DU i godi 

ymwybyddiaeth o fenthyca arian yn anghyfreithlon ac effaith niweidiol 

hyn ar deuluoedd a chymunedau. Fel rhan o hyn, rhagwelwn y bydd 

Llywodraeth Cymru yn parhau i ymgysylltu â phartneriaid i sicrhau bod 

rôl amhrisiadwy Uned Benthyca Arian Anghyfreithlon Cymru yn parhau 

ac yn cael ei datblygu.          (Tudalen 63) 

  


